
Breithiúnas na Cúirte Ginearálta an 8 Feabhra 2023 – Sport1 v EUIPO – SFR (SFR SPORT1)

(Cás T-141/22) (1)

(Trádmharc de chuid an Aontais Eorpaigh – Imeachtaí freasúra – Iarratas ar mharc fíortha de chuid an 
Aontais Eorpaigh SFR SPORT 1 – Marcanna fíortha náisiúnta agus idirnáisiúnta níos luaithe sport1 – 

Forais choibhneasta le diúltú – Easpa baol mearbhaill – Airteagal 8(1)(b) de Rialachán (AE) 
Uimh. 207/2009 [Airteagal 8(1)(b) de Rialachán (AE) 2017/1001 anois] – Saincháilíocht a fuarthas trí 

úsáid – Idirspleáchas na bhfactóirí)

(2023/C 112/43)

Teanga an cháis: an Béarla

Páirtithe

Iarratasóir: Sport1 GmbH (Ismaning, an Ghearmáin) (ionadaithe: J. Krekel agus C. Otto, Dlíodóirí)

Cosantóir: Oifig Maoine Intleachtúla an Aontais Eorpaigh (ionadaí: E. Markakis, i gcáil Gníomhaire)

Páirtí eile os comhair an Bhoird Achomhairc de EUIPO, idiragraí os comhair na Cúirte Ginearálta: Société française du 
radiotéléphone – SFR (Páras, an Fhrainc) (ionadaí: M. Pasquier, Dlíodóir)

Ábhar:

Lena chaingean de bhun Airteagal 263 CFAE, iarrann an t-iarratasóir ar an gCúirt Ghinearálta Cinneadh ón gCéad Bhord 
Achomhairc d’Oifig Maoine Intleachtúla an Aontais Eorpaigh (EUIPO) an 10 Nollaig 2021 a chur ar neamhní (Cás 
R 2329/2020-1).

An chuid oibríochtúil

1. Cuirtear cinneadh ón gCéad Bhord Achomhairc d’Oifig Maoine Intleachtúla an Aontais Eorpaigh (EUIPO) an 10 Nollaig 
2021 (Cás R 2329/2020-1) ar neamhní i bpáirt, a mhéid a dhearbhaigh an Bord Achomhairc nárbh ann d’aon bhaol 
mearbhaill maidir leis na seirbhísí a chumhdaítear faoin marc a bhfuil iarratas déanta air a ndéantar tagairt dóibh i 
míreanna 42 go 44 agus 52 go 61 den chinneadh sin.

2. Diúltaítear don chuid eile don chaingean.

3. Ordaítear do EUIPO a chostais féin, chomh maith leis na costais arna dtabhú ag Sport1 GmbH, a íoc.

4. Ordaítear do Société française du radiotéléphone – SFR a chostais féin a íoc.

(1) IO C 191, 10.5.2022.

Ordú na Cúirte Ginearálta an 9 Feabhra 2023 – Folkertsma v an Coimisiún

(Cás T-778/21) (1)

(Imeachtaí le haghaidh damáistí – Conradh Cúnaimh Theicniúil chun tacú leis an aistriú i Bangsamoro 
(Subatra) – Iarratas ón gCoimisiún chun duine eile a chur in ionad an t-iarratasóir mar shaineolaí – 

Deireadh a chur leis an gconradh idir an tairgeoir rathúil agus an t-iarratasóir – Dliteanas 
neamhchonarthach – Sárú atá tromchúiseach go leor ar riail dlí a thugann cearta do dhaoine aonair – 

Cúisíocht – Caingean gan bhunús sa dlí go follasach)

(2023/C 112/44)

Teanga an cháis: an Béarla

Páirtithe

Iarratasóir: Rommert Folkertsma (Zierikzee, an Ísiltír) (ionadaithe: L. Levi agus P. Baudoux, Dlíodóirí)

Cosantóir: an Coimisiún Eorpach (ionadaithe: C. Giolito agus T. Van Noyen, Gníomhairí)

Ábhar:

Lena chaingean faoi Airteagal 268 CFAE, lorgaíonn an t-iarratasóir cúiteamh as an damáiste airgeadais agus neamhábhartha 
a líomhnaítear a d'fhulaing sé mar thoradh ar iarratas an Choimisiúin Eorpaigh teacht ina áit mar shaineolaí i gcomhthéacs 
tionscadal cúnaimh theicniúil de chuid an Aontais do Phoblacht na nOileán Filipíneach.

An chuid oibríochtúil

1. Diúltaítear don chaingean.

2. Ordaítear do Rommert Folkertsma na costais a íoc.

(1) IO C 84, 21.2.2022.

Ordú na Cúirte Ginearálta an 7 Feabhra 2023 – Euranimi v an Coimisiún

(Cás T-81/22) (1)

(Caingean le haghaidh neamhniú – Dumpáil – Allmhairí de tháirgí cruach dosmálta cothroma fuar-rollta 
de thionscnamh na hIndia agus na hIndinéise – Dleacht frithdhumpála chinntitheach – Easpa leas 

pearsanta – Gníomh rialála lena bhforáiltear do bhearta cur chun feidhme – Do-ghlacthacht)

(2023/C 112/45)

Teanga an cháis: an Béarla

Páirtithe

Iarratasóir: European Association of Non-Integrated Metal Importers & Distributors (Euranimi) (an Bhruiséil, an Bheilg) 
(ionadaithe: M. Campa, D. Rovetta, P. Gjørtler agus V. Villante, Dlíodóirí)

Cosantóir: an Coimisiún Eorpach (ionadaithe: K. Blanck agus G. Luengo, i gcáil Gníomhairí)

Ábhar:

Trína chaingean de bhun Airteagal 263 CFAE, iarrann an t-iarratasóir, ar eagraíocht í a dhéanann ionadaíocht ar son leas 
allmhaireoirí, dáileoirí, trádálaithe agus próiseálaithe Eorpacha cruach neamh-chomhtháite, cruach dhosmálta, agus táirgí 
miotal, go gcuirfí Rialachán Cur Chun Feidhme (AE) 2021/2012 ón gCoimisiún an 17 Samhain 2021 lena bhforchuirtear 
dleacht frithdhumpála chinntitheach agus lena mbailítear go cinntitheach an dleacht shealadach a forchuireadh ar allmhairí 
de tháirgí cruach dosmálta cothroma fuar-rollta de thionscnamh na hIndia agus na hIndinéise (IO 2021 L 410, lch. 153; “an 
Rialachán atá faoi chonspóid”) ar neamhní.

An chuid oibríochtúil

1. Diúltaítear don chaingean toisc í a bheith do-ghlactha.

2. Ní gá breith a thabhairt a thuilleadh ar an iarratas ar idiragairt arna dhéanamh ag Cónaidhm Eorpach an Tionscail 
Iarainn agus Cruach (Eurofer).

